
TICONDZISO
1. Fundza lelikhasi ngembikwekutsi ucale kuphendvula imibuto.
2. Ungalifundzi lonkhe liphepha lemibuto. Buka lokucuketfwe ekhasini

lelilandzelako bese wubeka Iluphawu kulowo nalowo mbuto lobutwe
ngetincwadzi lotifundze lonyaka. Emva kwaloko, fundza leyo mibuto
lenetimphawu kuphela bese ukhetsa leyo lofuna kuphendvula yona.

3. Leliphepha lemibuto licuketse TIGABA LETINE
SIGABA A: Inoveli (35)
SIGABA B: Umdlalo (35)
SIGABA C: Tindzaba letimfisha (35)
SIGABA D: Tinkondlo (35)
4. Landzela ticondziso ekucaleni kwaleso naleso sigaba.
5. Phendvula ngetincwadzi LETIMBILI lotifundze lonyaka. Phendvula MUNYE

umbuto kuyinye ngayinye incwadzi.

6. Tinombolo tetimphendvulo atihambisane naleto temibuto njengobe tinjalo
ephepheni lemibuto.

7. Cala LESO NALESO sigaba ekhasini LELISHA.

8. Bhala ngesandla lesibonakalako nalesifundzekako.

9. Siphakamiso sekulawulwa kwesikhatsi:
SIGABA A: Lokungenani emaminithi la- 30.
SIGABA B: Lokungenani emaminithi la- 30.
SIGABA C: Lokungenani emaminithi la- 30.
SIGABA D: Lokungenani emaminithi la- 30.

Emalungelo agodliwe Phenya

LUHLA LWEKUTIKHUMBUTA

Lelikhasi litawusita bahlolwa ekukhetseni imibuto LABAFUNA kuyiphendvula
ngaphandle kwekufundza lonkhe liphepha lemibuto.

SIGABA: A INOVELI

Phendvula NOBE NGUWUPHI UMBUTO UBE MUNYE

UMBUTO EMAMAKI LIKHASI
1 Kwasha Tikhotsa Umbuto 35 5
Loyindzabambhalo
NOBE
2 Kwasha Tikhotsa | Imibuto lemifisha | 35 | 5
SIGABA: B UMDLALO
Phendvula MUNYE UMBUTO.
3 Lahloma Ladvuma Umbuto 35 8
Loyindzabambhalo
NOBE
4 Lahloma Ladvuma | Imibuto lemifisha | 35 | 8

SIGABA: C TINDZABA LETIMFISHA

Phendvula MUNYE UMBUTO.

5 Litsambo Umbuto 35 11
Loyindzabambhalo
NOBE
6 Litsambo | Imibuto lemifisha | 35 | 1

SIGABA: D TINKONDLO

Phendvula IMIBUTO ibe MIBILI.

7 Letfwese/Letfwese Lihlobo | Imibuto lemifisha | 17% | 14
NOBE

8 Letfwese/Letfwese Lihlobo | Imibuto lemifisha | 17% | 15
NOBE

9 Letfwese/Letfwese Lihlobo | Imibuto lemifisha | 17% | 16
NOBE

10 Letfwese/Letfwese Lihlobo | Imibuto lemifisha | 17Y% | 18

Emalungelo agodliwe Phenya

Lelikhasi litawusita bahlolwa ekukhetseni imibuto LABAFUNA kuyiphendvula
ngaphandle kwekufundza lonkhe liphepha lemibuto.

SIGABA TINOMBOLO LINANI LEMIBUTO THIKA
TEMIBUTO LEPHENDVULWAKO
A:  Inoveli
(Indzabambhalo nobe imibuto lemifisha) 1-2 1
B: Umdlalo
(Indzabambhalo nobe imibuto lemifisha) 3-4 1
C: Tindzaba letimfishane
(Indzabambhalo nobe imibuto lemifisha) 5-6 1
D: Tinkondlo
(Indzabambhalo nobe imibuto lemifisha) 7-10 2
Emalungelo agodliwe Phenya

SIGABA A: INOVELI

Phendvula indzabambhalo nobe imibuto lemifisha

UMBUTO 1: KWASHA TIKHOTSA — LL Dlamini

Bhala indzabambhalo lenemagama langabi ngetulu kwala-240 uphawule ngesakhiwo
salenoveli. Bhekisa imphendvulo yakho kuletihlokwana letilandzelako:

Setfulo

Ludvweshu

Sicakacaka

Luvutfondzaba

Lipholavutfondzaba

Siphetfo [35]

UMBUTO 2: KWASHA TIKHOTSA — LL Dlamini

Fundza letheksthi bese uphendvula imibuto letawulandzela.

'‘Ngitawulehlukanisa kabili lelive. Ngitanenta tindvuna letinkhulu. Loyo naloyo
utawuphatsa incenye yakakhe. Niyawuba nemihlambi yetinkhomo.' 'Amnandzi emavi
akho mnaketfu. Kumele sikusekele ngemandla kute siphumelele. Kuphumelela kwakho
kusho kuphumelela kwetfu. Kumele sibe yincaba kute siphumelele, bomnaketfu nitsini
ngetindvuna letikhona nyalo letibambisene naMswati? Anicabangi kutsi tingahle tente
taba tekulwa natsi na?'

‘Uma ubulala sihlahla usijuba timphandze bese siyafa, awucali ngemagala. Emagala
esihlahla ayatifela. Ngako-ke kumele wati kutsi letindvuna lewukhuluma ngato
ngemagala, akusito timphandze. Lapha sibukene naMswati, kepha tindvuna
setiyangena nje njengemachakela’

‘Utsini mnaketfu?' Kubuta Fokotsi. 'Tifu angeke titishiye nato, kepha
tiyawubamdzibimunye. Kuyawuvakala ngematekelo kutsi kuke kwabakhona Mswati
netindvuna takhe. Uma sesibutsetse bukhosi kuyawufuneka kutsi kungabikhona
nayinye indvuna yaMswati esikhundleni,’ kusho Somcuba.

‘Nitsini ngaMgenge?' Kubuta Fokotsi. 'Uyawulandzela inkhosi yakhe!" Kuphendvula
boNdlela naSomcuba. 'Nitsini ngaMngayi?' Kubuta Fokotsi. 'Uyawulandzela inkhosi
yakhe!" Kuphendvula Ndlela naSomcuba. ‘Nitsini ngaMbovane?' Kubuta Fokotsi.
‘Uyawulandzela inkhosi yakhe!" Basho bahleka. 'Akufuneki kutsi sibatsatsele phasi
labantfu ngobe bayingoti. Simo bangasigucula litje ligaye ngalomunye umbhlatsi.
Njengobe siphumelele ekucupheni tifu, kumele sichubeke ekuyisebentiseni kute
seneliswe kutsi indlu yaTsandzile ivalwe ngelihlahla,” kwenaba Fokotsi.

'‘Sengatsi uneluvalo entsanyeni njengesicoco mnaketfu. Aweneliswa yini ngulemitamo
lengaka lesiyentile yekuphumelelisa emasu etfu? Ufuna kutsi sicale phasi sihlele
lamanye emasu etikwalawa? Hhayi sitawube sidlala ngebucopho betfu. Yekelani
kukhukhumeta Mswati nimente libhubesi, kantsi ingoto nje," kusho Somcuba. 'Uphi
S'dvwala, lijaha lembutfo lesibambisene nalo?' Kubuta Ndlela. 'Lidze libanga
lesilihambile nalelijaha, kepha sesisondzele lapho siya khona. Utsi umati kahle nje
S'dvwala yeNdlela?' Kusho Fokotsi. 'Suka lapha wena Fokotsi! Ngingahlala ngingamati
njani S'dvwala lihlalamtsandzeni njengelibhubesi?' 'S'dvwala lesimadvwaladvwala
lesiyawudla umhlanganiso naso. Ngimati kusuka nekuhlala mnaketfu. Lidzabuka

Emalungelo agodliwe Phenya

eNingizimu lijaha lesikhuluma ngalo. Akusimachinga atulujane. Emehlo alo sengatsi
ngewesihhanya,' kuchaza Ndlela. 'Nguye phela lowelekelele uma sicupha tonkhe tifu

leti. Uma Mswati angasindza kuto kutawube kusho kutsi bukhosi bekabalelwe bona

futsi emadloti anaye,' kusho Fokotsi.

‘Inhloso yetfu kutsi Mswati angalibusi. Yena usandza kubutsatsa bukhosi, ngako-ke
akufuneki kutsi aze atinte esikhundleni'.

2.1

2.2

2.3

2.4

2.5

2.6

2.7

2.8

Emalungelo agodliwe

Ngubani unina wenkhosi Mswati wesibili?
Khetsa yinye imphendvulo:

A  Sicobolonjwane
B Mbovane

C Tsandzile

D Gwalagwala

Kusho kutsini loku lokulandzelako?
'Indlu yaTsandzile ivalwe ngelihlahla.'
Khetsa yinye imphendvulo:

A Indlu yaTsandzile ibiyelwe.

B  Indlu yaTsandzile iyasha.

C Indlu yaTsandzile ivalwe ngesivalo lesicinile.
D  Kubulawe bonkhe bemndeni.

Ngubani umlingisi logcamile enovelini?

Inkhosi Mswati yaticatulula njani tinkinga leyibukene nato? Bhala emaphuzu
abe MABILI.

Lelisu lekubulala Mswati wesibili laphumelela nobe alimange liphumelele?
Usho ngani?

Nguliphi lisu lebafuna kulisebentisa kute bakhiphe Mswati esihlalweni sakhe?
Chaza.

Condzanisa emagama lakuKHOLOMU A netimphendvulo letikuKHOLOMU B.

KHOLOMU A KHOLOMU B
2.7.1 Mbovane A Inhloli yaMswati
2.7.2 Ekufinyeni B Libutfo laMswati
2.7.3 Giba C Sigodlo senkhosi

KULICINISO nobe KULIPHUTSA kutsi nguFokotsi lotsembisa banakabo kutsi
utabenta tindvuna letinkhulu aphindze abanike nemihlambi yetinkhomo?
Sekela ngeliphuzu LINYE.

Phenya

(1)

(1)
(1)

(2)

(2)

(2)

3)

(2)

2.9 Bhala emagama etindvuna TIMBILI letikulesicashunwa lesingenhla. (2)

2.10 Utsini ngebudlelwano emkhatsini kwaMswati nebanakabo? Bhala emaphuzu
MABILI. 2

2.11 Sifundvo sini lesitfolakala kulenoveli? Bhala emaphuzu abe MABILI. (2)

2.12 Ngabe ludvweshu lwangaphandle luyatfolakala kulenoveli?
Sekela imphendvulo yakho ngemaphuzu MABILI. 3)

2.13 Ngekulandzela lokushiwo kuletheksthi, uyavumelana yini nalenkhulumo letsi,
'‘Uma ubulala sihlahla usijuba netimphandze ... emagala ayatifela’ Sekela

imphendvulo yakho. 3
2.14 Asewuphawule ngesimonhlalo kulenoveli. Bhala emaphuzu LAMATSATFU. 3)
2.15 Ngabe tigameko letenteka kulenoveli tiyakholweka yini? Sekela ngemaphuzu
LAMATSATFU. (3)
2.16 Bobani banakaboMswati wesibili? Bhala babe BATSATFU. ([3) |
35

SAMBA SIGABA A: 35

Emalungelo agodliwe Phenya

SIGABA B: UMDLALO
Phendvula indzabambhalo nobe imibuto lemifisha.
UMBUTO 3: LAHLOMA LADVUMA - Z Motsa
Bhala indzabambhalo lenemagama langabi ngetulu kwala—240
ngesibekandzaba, ubhekise kuloku lokulandzelako:
e Indzawo
Sikhatsi

[ ]
e Badlali
e Inkholelo

NOBE
UMBUTO 4: LAHLOMA LADVUMA - Z Motsa

Fundza letheksthi lengentasi bese uphendvula imibuto letawulandzela.

DBE/Lweti 2012

uphawule

IMBIBA: (Ilbuye embi kwesive futsi ita iphetse intfonga lemhlophe lehlotjiswe
ngebuhlalu bemibalabala sicu sonkhe. Ihamba nje inkhosi iyiphakamisile

intfonga le, iyiphakamise ngesandla sesekunene)
Senitivele-ke!

KHETSIWE: (Asukume ete edvute neMbiba. Emehlo akhe atse njo phasi etinyaweni.
Kodvwa uta nje ulengise tandla akakaphatsi ludziwo. Afike aguce)

Ngesaba Batfwa!
Ngihambate, ludziwo lufile!

IMBIBA: (Ngekwetfuka) Hha! Utsini ntfombatana? Lu — lwentenjani?

KHETSIWE: Ayilum' ikhaful' iMbiba! Luphelele etinyaweni teliZinyane leMphelave,

Ndvukutemphi kutsanti!
IMBIBA: Be-begu! Belunekudla? Benikuphi nine?

KHETSIWE: Kunjalo Silo, belinesikhawana semabele!

Naso sivele sadliwa ngulabaphasi elawini leliZinyane eSiyalwini lapho

besihlangene khona sobatsatfu.

IMBIBA: Hha! Nayo-ke imphicabadzala Batfwa. Labalele sebasihambel' embili!
Sebayikhetsil' inkhosi. Vusematfwa nguye lophisele bobabe emabele
kucala. Ndvukutemphi nguye lofake sandla waphebeta sitja saboMliba.

Buya neno-ke Vusematfwa.

(Asondzele. Ekufikeni kwakhe inkhosi imnike indvuku,

Khetsiwe imbambise indvuku lesesandleni saTsembative.)

isukumise

Emalungelo agodliwe

Phenya

[35]

4.1 Ichazani lenkhulumo lelandzelako kuletheksthi?
‘Ayilum' ikhaful' iMbiba!"
(Khetsa yinye imphendvulo)

A Ayicole iMbiba.

B Ayitfukutsele iMbiba.

C Avyidle kancane.

D Ayidle ingagwinyi. (1)

4.2 Ngusiphi lesitja saboMliba lesiphebetwe nguNdvukutemphi kuletheksthi?
(Khetsa yinye imphendvulo)

Sitja lesitfwala kudla kwenkhosi.

Imbita lemumetse emasi enkhosi.

Ludziwo lwaKhetsiwe loluphetse tjwala.

Sitja sekudlela lesitsengelwe Ndvukutemphi. (1)

oO0Ow>

4.3 Nika sibekandzaba saletheksthi lengenhla.
(Khetsa yinye imphendvulo)

A Kuselawini laNdvukutemphi.

B Kusesibhimbini seBatfwa.

C Kusemtfonjeni wemanti.

D Kuselawini letindvuna. (2)
4.4 Kuhloma kwelitulu kulomdlalo kukhombisani?

(Khetsa yinye imphendvulo)

A Imvula itawuna kakhulu.

B Lilanga nalo seliyashona.

C Lishwa lelitawehlela Batfwa.

D Kubiketela emakhata lamakhulu. (2)
4.5 Yini leyenta Khetsiwe akhohliseke kalula ngaTsembative?

(Khetsa yinye imphendvulo)

A Tsembative uliphahla naVusematfwa.

B Tsembative ufana naVusematfwa.

C Tsembative unelutsandvo mbamba.

D Tsembative unatsa tjwala. (1)
4.6 Iniketa sizatfu sini iMbiba sekukhetsa Vusematfwa kutsi abe yinkhosi? (2)
4.7 KULICINISO nobe KULIPHUTSA vyini kutsi Vusematfwa nguye lophisele

labaphasi beBatfwa emabele kuletheksthi? Chaza. (2)
4.8 Nika sizatfu sekutsi kungani Ndvukutemphi alahlekelwa bukhosi beBatfwa. (2)
4.9 Ngabe lona lobitwa yiMbiba kuletheksthi nguye mbamba Vusematfwa?

Chaza. (2)

Emalungelo agodliwe Phenya

4.10

411

4.12

4.13

4.14

4.15

4.16

4.17

NSC
Ngekwemasiko  eBatfwa  kusho  kutsini  kubanjiswa kwaKhetsiwe
naTsembative indvuku? Bhala emaphuzu LAMABILI.
Kufa kweludziwo kulomdlalo kumele luphi luphawu?

Indzaba lebhaleke kahle nguleyo leveta lokungakalindzeleki ekugcineni.
Bhala KUBILI lokuchamuke nalomdlalo esiphetfweni sawo.

Condzanisa emagama lakuKHOLOMU A netimphendvulo letikuKHOLOMU B.

DBE/Lweti 2012

KHOLOMU A KHOLOMU B
4.13.1 Tsembative A Utfunjiwe
4.13.2 Sifundvo B Umuntfu wekuhamba
4.13.3 Khetsiwe C Lilawu laVusematfwa
4.13.4 Vusematfwa D Tjwala abukhokheli
4.13.5 Esiyalwini E Indlovukati yeBatfwa

5x1)

Ingcikitsi yalomdlalo imayelana nembango. Sekela lombono ngemaphuzu
LAMABILI.

Nasilandzela loku lokwenteka kuletheksthi ngabe Vusematfwa wagcina
abutfolile yini bukhosi beBatfwa? Chaza.

Phawula ngeluhlobo Iweludvweshu lolukuletheksthi lengenhla. Bhala
emaphuzu LAMABILI.

Phawula ngemnyakato kuletheksthi lengenhla. Bhala emaphuzu
LAMATSATFU.

SAMBA SIGABA B:

Emalungelo agodliwe Phenya

(2)
(2)

(2)

(5)

(2)

®3)

3)

3)

[35]

35



Siswati Lulwimi Lwekucala Lwekwengeta (FAL)/P2 11 DBE/Lweti 2012
NSC

SIGABA C: TINDZABA LETIMFISHA

Phendvula indzabambhalo nobe imibuto lemifisha.

UMBUTO 5: LITSAMBO - EJ Mhlanga

Bhala indzabambhalo lenemagama langabi ngetulu kwala-240 ucoce kabanti

ngemlingisi losemcoka kumbe lophuma embili kanye nenkinga labukene nayo

nekusonjululwa kwayo kulendzaba letsi, WANGENTA MAKHELWANE'. [35]
NOBE

UMBUTO 6: LITSAMBO - EJ Mhlanga

Fundza letheksthi lelandzelako bese uphendvula imibuto letawulandzela.

LITSAMBO —JJ NCONGWANE

Kwamenyetelwa emsakatweni kanye nasemaphephandzabeni kutsi tonkhe tisebenti
letisebenta emakhishini kufute tingaholi imali lengaphasi kwenkhulungwane
nemakhulu lasihlanu ngenyanga. Kwakhulunywa nakubomabonakudze kutsi tisebenti
tasemakhaya kufute tihole umholo letitawukhona kutiphilisa ngawo. Leso simemetelo
sakhishwa ngumbuso. Bonkhe bantfu Ilabanetisebenti bakhatsateka impela
ngalesimemetelo.

'Cha, ngiwufuna wonkhe umholo wami," kusho LaMdluli kumake Shongwe lasebenta
kuye. LaMdluli phela sesidze impela sikhatsi asebenta lapha kaShongwe. Aphindze
futsi achubeke LaMdluli atsi, 'Vele sesidze sikhatsi ngisebenta kakho kepha solo
awungikhuphuleli umholo. Tintfo setiyabita lapha ngephandle kepha wena solo
usangiholela lamantongomane ...' Lamavi wawakhuluma ekuseni ngeMsombuluko
LaMdluli. Uwakhuluma nje ume ngetinyawo kantsi namake Shongwe vele bekakadze
asalungiselela kuhamba aye emsebentini.

'Hawu! Senguwe loyo LaMdluli losewusho njalo lamuhla?' Kubuta make Shongwe
ngekumangala lokukhulu. '"Yebo, nami ngifuna usale ungikhuphulele nemholo ngobe
sengikugadzela neluswane'. '‘Manje utsi uwufuna wonkhe umholo wakho ngaliphi
ngobe bewungasebenti yonkhe lenyanga lefile?’

'‘Kufanele phela angitsi bengiyewuteta,’ kuphendvula LaMdluli asacudvule umlomo
ungaka. 'Manje-ke sonkhe leso sikhatsi ungekho bewutsi ngubani lowenta lomsebenti
wakho? Nyalo uwufuna wonkhe umholo wakho, bewusebenta yini yonkhe lenyanga
lefile?'

'Wena bewucabanga kutsi ngitawusebenta njani ngitetfwele? Ucabanga kutsi
bengingaguca ngikolobhe phasi ngimatima?'

'Manje wena utsi ngikuholele njani umholo wakho wonkhe kube bewungasebenti?'
‘Ingani wena ngesikhatsi uyewuteta bakuholele tonkhe letinyanga letintsatfu
ungasebenti. Buka mine ngihleti nje inyanga yinye kepha awusafuni nje kunginika
wonkhe umholo wami. Hhayi make Shongwe ngicabangele nami phela ngingumfati
nginetidzingo njengawe," kusho LaMdluli kubonakala kutsi lamuhla vele utfukutsele.
'Cha, shengatsi sengitawehluleka LaMdluli. Phela mine angisiyo ifemu kumbe imayini
lapho kukhicitwa khona umkhicito lotsite.'

Emalungelo agodliwe Phenya

6.1

6.2

6.3

6.4

6.5

6.6

NSC

Ngekusho kwalLaMdluli, LaShongwe ubhadalwe tinyanga tingaki ngalesikhatsi
ayewuteta? Khetsa yinye imphendvulo:

Yinye
Tintsatfu
Letisihlanu
Letine

oOOw>

Hulumende wamemetela kutsi tisebenti atihole malini? Khetsa yinye
imphendvulo:

A R200,00
B R500,00
C R1500,00
D R250,00

Bacashi  betisebenti tasemakhishini  bakhatsateka ngalesimemetelo
sekukhushulwa kwemaholo. Bebakhatsatwa yini? Khetsa yinye imphendvulo.

A Kuntjontjelwa tisebenti.

B Kuba netisebenti letinyenti.

C Kutsi bangashaywa tisebenti.

D Kweswela imali yekukhokhela tisebenti.

Umbhali usebentise waphi emasu ekuveteni similo saLaMdluli? Khetsa yinye
imphendvulo.

A Libito

B Tinkhulumo takhe
C Tembatfo

D Temidlalo

Endzatjaneni yonkhe kukhona sigameko lesibi lesavelela LaMdluli
angakalindzeli. Ngabe ngusiphi? Khetsa yinye imphendvulo.

A Washelwa yindlu.

B Waphelelwa ngumendvo.

C Wacoshwa emsebentini.

D Washaywa nguLaShongwe.

Condzanisa inkhulumo lekuKHOLOMU A netimphendvulo letikuKHOLOMU B.

DBE/Lweti 2012

KHOLOMU A KHOLOMU B
6.6.1 Liholo laLaMdluli A Emaphephandzabeni
6.6.2 Luvutfondzaba B NguLaMdluli
6.6.3 Kucashatwa kwemalungelo C Lapho acoshwa khona LaMdluli
6.6.4 Kumenyetelwa kwemiholo D Imalilencane
6.6.5 Kuhola emantfongomane E R200,00

(5x1)

Emalungelo agodliwe Phenya

(1)

(1)

(1)

(1)

(1)

()

6.7

6.8

6.9

6.10

6.11

6.12

6.13

6.14

6.15

6.16

6.17

NSC

Ngabe sihloko salendzatjana siyahambisana yini nengcikitsi yaso? Sekela
imphendvulo yakho ngeliphuzu LINYE.

Ngekubona kwakho hulumende bekakwentelani lokutsi amemetele
ngekukhushulelwa kwemaholo etisebenti tasemakhishini? Bhala emaphuzu
LAMABILI.

Ngabe nguMBONO nobe LIPHUZU vyini kutsi umholo lokhushulwe
nguhulumende bantfu batawukhona kutiphilisa ngawo? Sekela imphendvulo
yakho ngeliphuzu LINYE.

Bhala umlingisi lomcoka kanye nenkinga labukene nayo kulendzatjana?
Ngewakho umbono ngubani emkhatsini walLaMdluli nalLaShongwe
locashatelwa emalungelo akhe kulendzaba? Sekela imphendvulo yakho
ngeliphuzu LINYE.

Yini longayiphawula mayelana nesimilo saLaShongwe kulendzatjana yonkhe?
Bhala emaphuzu LAMABILI.

Seluleko sini longasinika LaMdIuli mayelana nendlela LaShongwe lamphetse
ngayo? Bhala emaphuzu LAMABILI.

Bhala kube KUBILI lokukuhehako kulesicashunwa lesingenhla.
Ngabe LICINISO nobe LIPHUTSA vyini kutsi LaShongwe ungumcashi lokahle
uma uva timphendvulo takhe kulesicashunwa? Sekela imphendvulo yakho

ngemaphuzu LAMABILI.

Ngubani lomvelako emkhatsini waLaMdluli naLaShongwe nasifundza indzaba
yonkhe? Usho ngani? Bhala emaphuzu LAMABILI.

Siphetfo salendzatjana besilindzelekile yini nawulalela ingcoco emkhatsini
walLaMdluli naLaShongwe? Bhala emaphuzu LAMABILI.

SAMBA SIGABA C:

Emalungelo agodliwe Phenya

DBE/Lweti 2012

(2)

(2)

(2)

(2)

(2)

(2)

(2)

(2)

3)

®3)

(3)

SIGABA D: TINKONDLO
Phendvula nobe nguyiphi imibuto LEMIBILI.
UMBUTO 7: LETFWESE —JJ THWALA

Fundza lenkondlo lengentasi bese uphendvula imibuto letawulandzela.

KUHLE KETFU! — OA Bhiya

Kusemtsimbeni lomangalisako,
Kusemgidvweni lowesabekako;
Bapheleketeli bamakoti banyukubele,
Buso betibukeli buncumile;
Bahlabelela kungatsi bakhatsele,
Makoti ucambalele tfwi!

OO WNPE

Lomshad' uyangimangalisa!

Umlobokati wembets'iveyili yelipulango,
Umyeni wembetse letimnyama,

10 Bahlabeleli bambetse inyufomu lemnyama;
11 Buso babo buphaphatsekile,

12 Imiphefumulo yab'ikhatsatekile.

O 00 ~

13 Talukat'atililiteli;

14 Emajah'awaphoseki,

15 Tintfomb'atigidz'indlamu,

16 Bantfwana bamel'ekudzeni,
17 Bamunya titfuph ‘emlonyeni,
18 Kungabe bayawulala badleni?
19 lwil'insika yelikhaya.

20 Umbhishob'ubusis' umlobokati,

21 Umbhishob'ubhek'emculwini;

22 'Lutful'elutfulin® umphefumulo kumnikati'
23 Liyakhemetel'etibukelini,

24 lyan'imvula yetinsizi;

7.1 Hlobo luni Iweluchumano lesilutfola kulemigca lelandzelako?

Umyeni wembetse letimnyama,
Bahlabeleli bambetse inyufomu lemnyama.

7.2 Shano kutsi loku lokulandzelako lokumayelana nenkondlo KULICINISO nobe
KULIPHUTSA. Lenkondlo  ikhuluma  ngemtsimba lapho  bantfu
labakulomtsimba babukeka bagcwele injabulo.

7.3 Kusuke kwentenjani nakutsiwa?

‘Lutful'elutfulin'umphefumulo kuMnikati.'

Emalungelo agodliwe Phenya

(1)

(1%)

(2)

7.4 Dvwebela sifanamsindvo bese usho neluhlobo Iwaso kulomugca longentasi.
'‘Bapheleketeli bamakoti banyukubele,' (2)
7.5 Sonkondlo ucondze kutsini nakatsi? Chaza ubhekise enkondlweni.
‘Liyakhemetel'etibukelini.’ (2)
7.6 Ngemaphuzu LAMABILI bhala lokushiwo yinkondlo. (2)
7.7 Ngemaphuzu LAMABILI bhala umoya walenkondlo. (2)

7.8 Caphuna umugca lapho sonkondlo asebentise sentakutsi kulenkondlo
lengenhla uwabhale phansi. (2)

7.9 Bhala sinongo senkhulumo lesisetjentiswe emgceni we-24 uphindze usho
kutsi sikhetseke kahle. 3)
[172]
UMBUTO 8

Fundza lenkondlo lengentasi bese uphendvula imibuto letawulandzela.

LIKHADI LELIBOVU — CD Masilela

Imphilo inguphasi- phezulu,

Wena lowabona kunatsa kwenkhukhu.

Noma inkinga yakho ingakhula ikhotse emafu,
Noma ingakhuluphala igcwale indlu,

Ungatikhipheli likhadi lelibovu!

Akucali futsi akugcini ngawe phakama uye phambili!
Lenkingana loyenweba ibe ngubhazabhaza,
Kulomunye ingangentfutfwane, kulomunye iyinselele.
Tibale tibusiso takho ucaphele:

10 Ingcondvo isikhali lesinemandla khetsa imphilo!

11 Vula emehlo maningi ematfuba lapha ngaphandle,
12 Tsani ntinini ngelitubane utsatse litfuba lakho.

13 Sigwaca lesihle ngulesishoshako.

14 Ungacali nje, utinikete likhadi lelibovu.

OCoOoO~NOOUILhA~WNPE

8.1 Likhadi lelibovu limele luphawu Ilwani kulenkondlo? (1)
8.2 Hlobo luni Iwenkondlo lolunesakhiwo lesifana nalesi salenkondlo lengenhla? (2)
8.3 Sitfombe sini lesakhiwa ngulomugca?

‘Imphilo inguphasi- phezulu' (1%2)
8.4 Ucondze kutsini sonkondlo kulomugca longentansi?

'‘Ungatikhipheli likhadi lelibovu! (2)

Emalungelo agodliwe Phenya

8.5 Caphuna umugca lapho sonkondlo asebentise khona sentakutsi kulenkondlo

lengenhla uwubhale phasi. (2)
8.6 Bunkondlo buni lobutfolakala emgceni we-8? Bhala emaphuzu LAMABILI. (2)
8.7 Emigceni ye-8 neye-9 kunemvumelwano. Yidvwebele bese usho neluhlobo

lwayo. Kulomunye ingangentfutfwane, kulomunye iyinselele. Tibale tibusiso

takho ucaphele. (2)
8.8 Bhala sifundvo lositfola kulenkondlo. Bhala emaphuzu LAMABILI. (2)
8.9 Usitjelani sonkondlo ngalomugca lolandzelako?

'Ingcondvo sikhali lesinemandla khetsa imphilo!" (2)

8.10 Dvwebela luchumano kulemigca lengentasi, bese usho neluhlobo Iwalo.

Noma inkinga yakho ingakhula ikhotse emafu,
Noma ingakhuluphala igcwale indlu, (2)
[17Y%]

UMBUTO 9

Fundza lenkondlo lengentasi bese uphendvula imibuto letawulandzela.

APH' EMAGUGU? — MS Magagula

Ngiyakhala nangicabanga emagugu
Emagugu emvelo phas' etibilini temhlaba
Temhlaba welive laMswati.

Iph' igolide nesiliva Kangwane?

Sekwasal' imigedze lengemakhay' etimamba,
Kwasala tindvundvum' emanyela engcebo,
Lebayigubha baphangelana baphangi,
Yetfwalwa tinkayiman' idzabula tilwandle.

O~NOOTA~ WN P

9 Sekwasal' iMphaka yemigodzi yemalahle,

10 Lolumnyama lutfuli lubhunya luy' etulu,

11 Lumbony' eMaswati atfungats' umnotfo.

12 Insimbi bayimbile eNgwenya bayivukuta,

13 Kwatsiw' akayigobi Ngwan' igotjwa' eJalimane,
14 ENgwenya yasala imigodz' ikhamisile.

15 EBulembu bulembu batsandzel' imigodzi,

16 Litjeboya balivukute balicedza,

17 Lihlehletela ngeluthaka liy' eBhabtini.

18 KaDvokolwako idayiman' itfolakele

19 Balel' etikwayo beMtfombeni bayilondzile.
20 Wo sesuka sililo sendvulo!

21 Emanceba laphola, kuvuswa kabusha,

22 Bagutjwa bakhweshiswa bangcwatjwa

23 Imfakabili nembala nay' ikhona,

24 Tingedzama tawubuk' umnotfo usitsela,

25 Tindvundvuma telite taphakama tahawulisa.

Emalungelo agodliwe Phenya

9.1 Hlobo luni Iweluchumano lolutfolakala kulemigca ye-2 neye-3?
Khetsa yinye imphendvulo:

Luchumanosicalo

Luchumanosigcino

Luchumano loluvundlile

Luchumanomaphakatsi (1)

oOOw>

9.2 Bunkondlo buni lobutfolakala kulemigca ye-18 neye-19?

A Sidvonsamoya

B Il-enjambamenti

C Imphindvwa

D Kucatsanisa (1)
9.3 Nhloboni yenkondlo lena? Sekela ngeliphuzu LINYE. (1%2)
9.4 Asewuphawule ngephethini yalenkondlo. (2)
9.5 Shano kutsi lenkondlo ikhuluma ngani. (2)
9.6 Ucondzeni sonkondlo kulomusho lolandzelako?

'Imfakabili nembala nay' ikhona.'

Bhala emaphuzu abe MABILI. (2)

9.7 Nguwaphi lamagugu sonkondlo lakhuluma ngawo enkondiweni? Nika MABILI. (2)

9.8 Bhala luhlobo Iwesinongo senkhulumo lolutfolakala emgceni we-14, uphawule
ngekubumbana kwaso nenkondlo. (2)

9.9 Sitfombe sini sonkondlo lekasakhako kulomugca lolandzelako?
‘Tingedzama tawubuk' umnotfo usitsela.' (2)
9.10 Bunkondlo buni lobutfolakala kulomugca Ilolandzelako? Budvwebele.

Tindvundvuma telite taphakama tahawulisa. (2)
[17Y%]

Emalungelo agodliwe Phenya

UMBUTO 10

Fundza lenkondlo lengentasi bese uphendvula imibuto letawulandzela.

DBE/Lweti 2012

Intsambo — BS Khanyile

A WNBEF

o0 ~N o ol

9

10
11
12

13
14
15
16

17
18
19
20

21
22
23
24

Ngayiluk'intsambo yalukeka,
Ngayiluk' emajah’ abukile,
Ngaliluka ligodza lucobo,
Ngaliluka ngingenawutfwala ngalo.

Ngayichuba ngiyiluka futsi,
Ngayiluka ngiyenyusa nelihlandze,
Ngaze ngayenya kuw'Umgwenya,
Ngayenta yaphindzana kwemamba.

Umcali wayo ngubabe,
Umtukulu waMabalengwe
Umsa waSijoli,

Wayishiy' etandleni tami

Ngiyishaye ngayiphendvulela,
Kwawela Thabo wahlekelela,
Kwawela Nobenguni wamamatseka,
Kwawela Zamangwane watsakasa.

Ngenhlitiyo nangemphefumulo wami,
Ngemandl' ami ngikutjele,
Ngitayiluka sengingumdodovu,
Ngiyiluke kuhlwile kumnyama.

Litawutsi lina ngiyiluke,

Ngiyiluke kumnyama kumhlophe,
Ngiyiluke ngisho ngigula,
Intsambo umtsambo wemphilo.

10.1 Hlobo luni Iweluchumano lolutfolakala kulemigca lelandzelako? Khetsa yinye

imphendvulo.

Kwawela Nobenguni wamamatseka,
Kwawela Zamangwane watsakasa.

A Luchumanosigcino

B  Luchumanosicalo

C  Luchumano lolutjekile
D  Luchumanomaphakatsi

10.2 Bunkondlo buni lobutfolakala emigceni ye-5 neye-6?

Emalungelo agodliwe Phenya

(1)

(1%)

10.3 Sihloko salenkondlo ‘Intsambo’ sikwakhela sitfombe sini engcondvweni

yakho? (2)
104 Bunkondlo buni lobutfolakala kulomugca lolandzelako?

'Ngiyiluke kumnyama kumhlophe,’ (1)
10.5 Ucondze kutsini sonkondlo kulomugca longentasi?

‘Umcali wayo ngubabe,’ (2)

10.6 Phawula ngephethini lesetjentiswe ngusonkondlo. Bhala emaphuzu abe

MABILI. (2)

10.7 Ngeliphuzu LINYE bhala umoya walenkondlo wesekele. (2)

10.8 Nika ingcikitsi yalenkondlo bese wesekela ngemaphuzu LAMABILI. 3)
10.9 Ase uphawule ngekujula kwalenkondlo. Bhala emaphuzu abe MATSATFU. E??l/]
5

SAMBA SIGABA D: 35
SAMBA SISONKHE: 70

Emalungelo agodliwe

